
Apakah yang dimaksudkan sebagai Kerangka Pembelajaran 
Tahun-Tahun Awal (Early Years Learning Framework)?

Siapakah yang dimaksudkan sebagai seorang Pendidik?
Di dalam EYLF, semua para pelatih kanak-kanak awal yang bekerja secara 
langsung dengan kanak-kanak adalah dianggap sebagai pendidik. Keterangan 
ini mengiktirafi hakikat bahwa, biar apa pun peranan khusus mereka, semua 
pendidik sememangnya menyokong pembelajaran kanak-kanak.

Kerangka Pembelajaran Tahun-Tahun 
Awal (Early Years Learning Framework) 
(EYLF) merupakan sebuah panduan 
yang disediakan bagi para pendidik awal 
kanak-kanak. Dengan beberapa siri 
prinsip, kaedah dan hasil pembelajaran, 
ianya adalah bertujuan untuk 
menggariskan idea-idea utama mengenai 
cara-cara bagaimana kita bekerja dengan  
kanak-kanak kecil.  

Ianya bukan sebuah kurikulum atau 
sukatan pelajaran. Ianya tidak akan 
memberitahu kami secara khusus 
mengenai apa yang kita sepatutnya 
laksanakan dari hari ke sehari atau 
dari seminggu ke seminggu. Sebaliknya, 
EYLF akan mengingatkan kami bahwa 
pembelajaran adalah suatu perkara yang 
terlalu penting untuk diringan-ringankan, 
dan ianya menyampaikan kepada kami 
sebuah panduan bagi pembelajaran, 
perkembangan dan penghasilan 
pembelajaran para  
kanak-kanak sekalian.

Idea-Idea Utama

Perasaan penerimaan, 
kewujudan diri dan 
pengewujudan diri.

Ungkapan-ungkapan ini juga terkandung di 
dalam tajuk EYLF – namun begitu, ia tidak 
sepatutnya dianggap sebagai ungkapan 
mesra sahaja. Ketiga-tiga ungkapan ringkas 
ini sebenarnya merumuskan segala apa yang 
kami usahakan di dalam kerja kami, sebagai 
para pendidik awal kanak-kanak, dengan 
para kanak-kanak dan keluarga sekalian. 

Sekiranya setiap kanak-kanak yang berada 
di bawah penjagaan kami dapat menikmati 
pengalaman perasaan penerimaan yang 
sejati; sekiranya mereka diberikan peluang 
untuk menikmati masa dan ruang untuk 
menjadi diri mereka sendiri; dan sekiranya 
mereka dapat diberikan sokongan di 
dalam usaha pengewujudan diri mereka, 
maka ianya bererti bahwa kami telah pun 
melaksanakan tugas kami dengan sebaiknya.

Berperasaan penerimaan, kewujudan diri dan pengewujudan diri kesemuanya adalah penting, tetapi idea berperasaan 
penerimaan merupakan ciri tunggak di dalam hal ini. Dengan menyokong kanak-kanak untuk memiliki perasaan penerimaan, 
kami menyediakan peluang bagi mereka untuk menjadi sebahagian daripada sebuah masyarakat, dan untuk bekerja ke arah 
mencapai hasil pembelajaran mereka.

Sebagai orang dewasa, kita tahu betapa tertekan rasanya bila kami berasa tersisih. Apabila kita berasa tertekan atau gentar, kita 
sedar bahwa kami tidak mempunyai ketenteraman jiwa untuk belajar. Begitu jugalah rasanya bagi kanak-kanak. Oleh sebab inilah 
sebuah perasaan penerimaan perlu dijadikan dasar bagi kesemua perkara yang kami laksanakan.

Kewujudan diri bererti memberikan 
peluang bagi kanak-kanak untuk menjadi 
diri mereka sendiri. Ianya bererti 
memberi peluang kepada kanak-kanak 
untuk membesar pada kadar kemajuan 
mereka masing-masing, dan bukannya 
bagi mereka untuk berasa seolah-olah 
kami senantiasa menggesa mereka untuk 
mengorak langkah ke tahap selanjutnya di 
dalam kehidupan mereka. 

Zaman kanak-kanak tidak perlu  
terburu-buru. Kadangkalanya persiapan 
yang terbaik untuk berumur lima tahun 
(atau empat, atau tiga, atau dua …) adalah 
untuk berumur empat (atau tiga, atau dua, 
atau satu) bagi sepenuh tahunnya.

Memberikan ruang masa yang 
mencukupi kepada kanak-kanak untuk 
merasai “kewujudan diri” mereka akan 
membenarkan mereka untuk:

• Menikmati pengalaman kegembiraan 
dan keajaiban zaman kanak-kanak;

• Mempelajari mengenai diri mereka 
sendiri dan siapakah diri mereka;

• Memajukan jalinan hubungan yang 
mendalam dan memuaskan hati; dan

• Melibatkan diri mereka secara 
sepenuhnya di dalam idea-idea dan 
minat-minat baru.

“Zaman awal kanak-kanak bukanlah hanya 
sekadar mengenai persiapan untuk masa 
hadapan semata-matanya, tetapi ianya juga 
adalah mengenai keadaan kini dan sekarang”

(Early Years Learning Framework, hlm.7)

Pengewujudan diri adalah berkaitan dengan soal siapakah yang mereka akan jadi apabila kanak-kanak tersebut membesar 
nanti. Ianya adalah mengenai peranan kami dalam menyokong mereka untuk merealisasikan potensi mereka sambil membantu 
mereka untuk membesar dan menjadi ahli yang aktif di dalam masyarakat. Kewujudan diri perlu diseimbangkan dengan idea 
pengewujudan diri. “Persiapan untuk masa hadapan” tidak sepatutnya menjadi satu-satunya matlamat kami. Walaupun begitu, 
kita tidak boleh mengenepikannya. Persiapan untuk masa hadapan merupakan sebahagian daripada peranan tanggungjawab kami 
sebagai pendidik awal kanak-kanak, asalkan ianya bukanlah satu-satunya perkara yang menjadi tumpuan kami.

Kerangka Tindakan
Prinsip dan Kaedah
Selain daripada menggariskan idea-idea utama 
mengenai perasaan penerimaan, kewujudan 
diri dan pengewujudan diri, EYLF juga 
menyenaraikan lima prinsip dan lapan kaedah 
yang dijadikan panduan bagi cara untuk kami 
bekerja. Ianya akan memimpin usaha kerja kami 
di dalam kerangka tersebut. Kesemuanya adalah 
berdasarkan hasil kajian mengenai apakah yang 
membawakan kesan yang paling mendalam di 
dalam pendidikan awal kanak-kanak. Secara 
keseluruhannya, ianya memberikan kami 
sebahagian daripada peralatan dan idea yang 
kami perlukan untuk menghidupkan EYLF.

Bagaimana cara ianya akan digunakan pasti 
berbeza di antara satu perkhidmatan dengan 
satu perkhidmatan yang lain. EYLF bukannya 
bererti bahwa kita semua akan melakukan 
perkara yang sama. Setiap satu perkhidmatan 
akan melaksanakan prinsip-prinsip dan kaedah-
kaedahnya menurut gaya mereka sendiri, 
berpandukan persekitaran mereka. Apa yang 
lebih penting adalah agar setiap prinsip dan 
kaedah tersebut dapat diperketengahkan, 
dan cara bagaimana pengadunannya dapat 
membuahkan hasil bagi kanak-kanak,  
keluarga-keluarga dan para pendidik di dalam 
sesebuah perkhidmatan tertentu.

Prinsip-Prinsip
1. Jalinan hubungan yang terlindung, bertolak-ansur 

dan saling hormat-menghormati.

2. Perkongsian

3. Harapan yang tinggi dan saksama

4. Menghormati kepelbagaian

5. Kaedah-kaedah bermuhasabah dan pembelajaran 
yang berterusan

Kaedah-Kaedah
1. Pendekatan yang menyeluruh

2. Bermaklum-balas terhadap kanak-kanak

3. Pembelajaran melalui Permainan

4. Pengajaran berniat

5. Persekitaran pembelajaran

6. Kecekapan budaya

7. Kelangsungan pembelajaran dan 

8. Penilaian pembelajaran

Penentuan Hala-Tuju

Hasil keputusan 
pembelajaran 
merupakan bahagian 
terakhir di dalam EYLF, 
iaitu: 

1. Para kanak-kanak sekalian 
mempunyai perasaan jati diri yang 
kuat

2. Para kanak-kanak sekalian dapat 
menjalinkan hubungan dan 
menyumbang kepada dunia mereka

3. Para kanak-kanak sekalian memiliki 
perasaan kesejahteraan diri yang 
kuat

4. Para kanak-kanak sekalian berasa 
yakin dan merupakan pelajar yang 
melibatkan diri

5. Para kanak-kanak sekalian dapat 
berkomunikasi secara berkesan

Sama seperti idea-idea utamanya, yakni perasaan penerimaan, kewujudan diri dan pengewujudan diri, hasil keputusannya akan 
menggerakkan kami untuk mengenal-pasti kekuatan kanak-kanak tersebut sambil memberikan peluang bagi mereka untuk 
menggunakan kekuatan mereka di dalam latihan mereka setiap hari.

Hasil keputusan ini juga akan memberikan tumpuan ke atas perancangan kami bagi pembelajaran kanak-kanak ini. Ianya juga 
akan mengingatkan kami bahwa kami mempunyai tanggungjawab dalam membantu setiap kanak-kanak untuk mencapai potensi 
pembelajaran mereka.

Menyatukan kesemuanya

Walaupun EYLF terdiri daripada beberapa bahagian berasingan – prinsip-prinsip, kaedah-kaedah dan hasil keputusan 
pembelajarannya – kesemuanya tidaklah berdiri secara berasingan. Setiap satunya perlu diperlihatkan berbanding dengan  
unsur-unsurnya yang lain. Untuk menggunakan kerangkanya secara berkesan, kita perlu memikirkan mengenai cara bagaimana 
untuk menyatukan kesemua bahagian-bahagian ini. Jika kita menggunakan prinsip-prinsip dan kaedah-kaedah sebagai panduan 
kami, maka keputusan pembelajarannya pasti akan terhasil.

Perkara ini cukup kompleks. Kerangkanya menggariskan betapa pentingnya bagi kami untuk memiliki harapan yang tinggi bagi  
kanak-kanak. Ianya juga mempunyai harapan yang tinggi terhadap kami sekalian, sebagai para pendidik.

Bekerja di dalam kerangka ini bererti 
bahwa kita perlu:

• Bermuhasabah diri dan memikirkan 
secara lebih mendalam mengenai apa 
yang kami lakukan;

• Bersifat bermaklum-balas dan 
bertolak-ansur di dalam cara 
bagaimana kami melaksanakannya; dan

• Berkomited ke arah mengembangkan 
pengetahuan dan cara bekerja kami 
secara berterusan.

Barangkali perkara-perkara ini akan menjadi 
agak mencabar. Namun begitu, ianya juga 
amat berbaloi – bagi kami sebagai pendidik 
dan juga bagi para kanak-kanak dan 
keluarga-keluarga yang bekerja dengan kami.

Walaupun kami kadangkalanya mungkin 
mengharapkan agar orang lainlah yang 
boleh “beritahu sahaja kepada kami 
apa yang kami patut buat”, harapan 
ini sememangnya mustahil. Fikirkanlah 
mengenai ratusan keputusan yang terpaksa 
kami buat pada setiap hari, dan pastinya 
kami akan menyedari bahwa tiada satu pun 
dokumen yang akan dapat memberitahu 
kami apa yang kami sepatutnya lakukan di 
dalam setiap satu kes yang terjadi.

Apa yang hanya kami dapat harapkan tatakala 
kami membuat keputusan-keputusan 
tersebut adalah pertimbangan ikhtisas kami. 
Pemahaman hakikat inilah yang akan menjadi 
kunci kejayaan bagi kita untuk memahami EYLF.

Ketahuilah apa yang 
anda lakukan dan  
mengapa anda  
melakukannya

Sekiranya EYLF dapat dirumuskan di 
dalam sepotong ayat sahaja, maka inilah 
dia. EYLF memperkenalkan idea yang 
mengehendaki kami untuk bertindak 
dengan bermuhasabah diri dan 
bermatlamat di dalam segala apa yang 
kita lakukan. Itulah asas caranya bagi 
kita untuk bertindak secara ikhtisas – 
dan inilah sebenar-benarnya apa yang 
dipinta daripada kami oleh EYLF.

Bertindak secara Berikhtisas

Untuk bertindak sebagai seorang ahli ikhtisas di dalam sebarang bidang, bererti bahwa kami perlu berkemampuan untuk 
menggarapkan ilmu pengetahuan daripada sebuah kumpulan sumber yang khusus bagi membantu kami untuk mengambil 
keputusan berkenaan apa yang perlu dibuat di dalam sesebuah keadaan. Apabila kita berfikir mengenai ahli ikhtisas yang lain 
misalnya jururawat, doktor, tukang paip atau akauntan, kami mahu mereka untuk menggunakan pengetahuan mereka terhadap 
sesuatu masalah atau persoalan, dan kemudiannya memberikan kami jawapan atau penyelesaian yang bersesuaian dengan 
keadaan kami.

Usaha inilah sebenarnya apa yang diharapkan oleh EYLF terhadap kita sekalian – yakni bagi kami untuk menggunakan ilmu 
pengetahuan dan pengalaman kami dalam membimbing langkah-langkah kami ke arah mencapai sebuah keputusan, supaya kami 
dapat menghasilkan keputusan yang sebaik mungkin di dalam setiap keadaan.

Ertinya, agar kita tahu apa yang kita buat dan kenapa kita melakukannya.

EYLF merupakan panduan kepada dasar ilmu pengetahuan ikhtisas pendidikan awal kanak-kanak kita sekalian. Prinsip-prinsip, 
kaedah-kaedah dan hasil keputusan pembelajaran ini adalah berdasarkan apa yang kami ketahui mengenai pendidikan awal 
kanak-kanak yang bermutu tinggi. Kerangkanya sengaja dibiarkan terbuka dan boleh diubahsuai kerana ianya amat penting bagi 
kami sendiri untuk membuat keputusan kami masing-masing. Namun begitu, ianya juga amat jelas bahwa idea-idea utama yang 
disampaikannya sepatutnya dijadikan dasar bagi segala perkara yang kita laksanakan.

Walaupun pastinya ada berbagai cara untuk melaksanakan kerangka ini dengan berjaya, ianya tidaklah bererti bahwa kita boleh 
berbuat apa sahaja yang kami suka. EYLF akan (dan patut) diperketengahkan secara berlainan di dalam setiap perkhidmatan. 
Tetapi, ianya patut masih dapat dikenali sebagai EYLF. Namun begitu, sewaktu kami melakukan sesuatu, kami sepatutnya dapat 
memperlihatkan setiap prinsip dan kaedah tersebut di dalam segala apa yang kami lakukan, dan juga dapat menunjukkan cara 
bagaimana kami melakukan sesuatu sememangnya dapat membantu para kanak-kanak sekalian untuk mencapai hasil keputusan 
pembelajaran mereka.

Pendidikan awal kanak-kanak adalah sesuatu yang kompleks. Jauh lebih kompleks daripada apa yang biasanya dapat dilihat 
secara luaran semata-mata. Jarang sekali kita dapat menyesuaikan satu jawapan bagi kesemua soalan terhadap cabaran-cabaran 
yang kita hadapi. Sebaliknya, apa yang kita lakukan sebenarnya dibentuk oleh pengaruh keadaan kita – baik dari segi di mana kita 
berada, siapakah yang bekerja dengan kita, sehinggalah kepada segala perkara yang berlaku disekeliling kita.

Nilai EYLF tidaklah terletak pada soal adakah ianya dapat memberikan jawapan kepada segala soalan yang ada – sudah 
sememangnya ia tidak dapat berbuat demikian. Oleh yang demikian, nilai EYLF terletak pada hakikat bahwa ianya memberikan 
kita idea-idea utama yang menjadi dasar pendidikan awal kanak-kanak yang berjaya, supaya kita dapat mengambil keputusan kita 
masing-masing dengan mengambil kira kepentingan yang terbaik bagi kanak-kanak dan keluarga-keluarga yang bekerja dengan 
kita sekalian.






